
TUTU CHA NITAARA
CHAHNU PAULU CHI N1VI
NDIOO IYO NUUN COLOSA

Taa ra Paulu tutu ya chi fiivi Ndioo iyo fiuun

Colosa .
1-2Yuhu ra Paulu taa tutu ya chihin ndo, ta tatun

ra Jesucristo cui, vati tacan cuni ra Ndioo. Yuhu
chi ra Timoteo yani yo tachi ndi tutu ya chihin
ndihi ndioho, ta fiivi Ndioo iyo fiuun Colosa cuu
ndo. Yani yo chi ndo, vati chinu ini ndo chi ra
Cristo. Na cua savaha ra Ndioo sutu yo tu manini
chihin ndo, ta na cua cuhva ra cha cua coo taxin
anima ndo.

Cahan ra Paulu chi ra Ndioo cuenda fiivi Ndioo
can

3 Ndihi ni quivi cahan ndahvi ndi chi ra Ndioo
cuenda ndo. Tacan ni chaha ndi iin tiahvi ndioo
chira Ndioo sutu yo chira chahnu Jesucristo.

4 Chaha ndi iin tiahvi ndioo chi ra, vati ni chini
soho ndi ti cha chinu ini ndo chi ra Cristo Jesuu, ta
cha cuni mani ndo chi ndihi fiivi ra.

5 Tacan ni ndacu ndo, vati chinu ini ndo ti cha
cua coo vaha ndo chi ra Ndioo iti siqui andivi.
Chacan cha ni chini soho ndo nu quichi quivi, ta
chini soho ndo tuhun ndicha tuhun vaha.

6 Cha queta tuhun can nuun ndo, ta tuvi ndo
chinu ini chi chi cuhva cha chinu ini fivi chi ra
Ndioo nini cahnu fiuhun fAufiivi, ta savaha ndo cha
vaha. Cha cuahan ndutuvi i, ta ndacu fii cha
vaha. Ta ni cuhva ndacu maan ndo nda cua nda

quivixihna cuii cha ni chini soho ndo, ta chito ndo
ti cha iyo ndicha tu manini chi ra Ndioo.

7Tacan ni cati ra Epafra chi ndo, ta cuni xaan
ndi chi ra. Satifiu tahan ra tifiu ra Cristo, ta vaha
xXaan satifiu ra cuenda maan ndo.

8 Cha chaha ra cuenda chi ndi ti cha cuni mani
xaan ndo chindi cuhva cha ni chaha ra Tati Ndioo
chindo.

9 Na safia ndi cha cahan ndahvi ndi chira Ndioo
cuenda maan ndo nda cua nda quivi cha ni chini
ndi xihna cuii ti cha chinu ini ndo. Cati ndi ti na
cua cuhva ra Tati Ndioo cha chini tuni chi ndo, ta
sa cua cutuni vaha ini ndo, ta tacan ni cua coto
vz&ha ndo fiaan cha cuni ra Ndioo cha cua savaha
ndo

10 Chacan cuu cha cua savaha ndo cuhva cuni
ra Ndioo, ta cua cusii ini ra. Mani cha vaha cua
savaha ndo ta cua nacoto vaha ca ndo chi ra
Ndioo.

11 Cua coo ca tu ndee ini chi ndo, vati iyo vaha
xaan tu ndee ini chira Ndioo. Chacan cuu cha cua
cundee inindo. Cua coo vii anima ndo, ta cua cusii
ini ndo.

12 Tacan ni cua cuhva ndo tiahvi ndioo chi ra
Ndioo sutu yo, vati chaha ra tu ndee ini chi ndo
cha cua coo vaha tahan ndo chira nu cua cundaca
Nahan ra chi fiivi ra.

13 Cha sacacu ra chi yo nu ni chacoo yo chi
ndavaha ni nu ndaca fiahan run cuihna chi yo, ta
cua yaha yo nu cua cundaca fiahan sehe ra, ta cuni
xaan ra chi sehe ra.

14 Chasacacura chi yo, ta cha sanaan ra cuati ni
savaha yo.

ChaiyovahafiiviNdioo chira Ndioo, vatini chihi
ra Cristo cuenda fii

15 Na ndehe yo chi ra Ndioo, soco cuhva iyo ra

iyo ra cuu sehe ra. Na ta tuvi ndihi cha iyo, ta nda
ni tacan cha iyo sehe ra.

16 Maan ra Cristo cuu ra ni savaha ndihi cuii
cha iyo iti siqui andivi ta ndihi cha iyo nu fiuhun
fufiivi. Maan ra savaha ndihi cha ndehe yo, ta
savaha tahan ra ndihi ca cha iyo—masi fia ndehe
yo chi chi. Savaha ra chira tatun Ndioo cha ndaca
fahan iti siqui andivi, ta savaha tahan ra chi run

cuihna cha ndaca fiahan nu fivhun fuflivi. Ndihi
cuii chacan ni savaha ra Jesucristo cuhva cati ra

Ndioo chi ra, ta cha iyo chi cuenda maan ra cuu
sehe Ndioo.

17 Xihna ca cha iyo maan ra. Tacan sa quetuvi
ndihi cha iyo, ta maan ra chaha tu ndee ini cha na
coo vaha fAiuhun fuflivi.

18 Maan ra cuu ra cuu xini, ta maan ra ndaca
Nahan chi fivi ra. [Maan ra chaha tu ndee ini chi
nivi ra.] Maan ra cuu ra ni natacu xihna cuii nu
iyo fiivi ndii. Chacan cuu cha maan ra cuu ra cuu

Xini, ta ndaca fiahan ra chi ndihi cuii cha iyo.

19 Tacan niiyo ra, vati Ndioo ndicha cuu ra.

20 Ndumani ndico ra Ndioo chi fiivi flufiivi
savaha ra cuu sehe ra, vati chati ra nifii ra, ta ni
chihiranu cruu. Taca~n nisandumanindico ra chi
ndihi cuii cha iyo nu fivhun fiufiivi ta ndihi cha iyo
iti siqui andivi cuhva ni cati ra Ndioo.

21 Nu ni quichi quivi fia mani cuni ndo chi ra
Ndioo. Xaan xaan cuni ndo chi ra, ta savaha ndo
ndavaha ni,

22 ta vitin ni cuu tahan ra fivi fiufiivi.  Tacan
ni sandumani ndico ra chi ndo, vati ni chihi ra.
Chacan cuu cha cua cuu yaha ndo iti nuun ra

Ndioo, ta ndoo ndoo cua coo anima ndo. Nahni

cuaticua coo chindo, ta nifacua cuutiso fiivi cuati
chihin ndo.

23 Tacan ni cua savaha ra, tu cua cuinu vaha ini
ndo chi ra, tu cua coo vaha ndo chi ra, tu na cua
saxini ndo, tu fa cua safa ndo tuhun vaha cha
chinu ini ndo quivi chini soho ndo chi chi. Cha
chini soho ndihi fiivi fiufiivi tuhun vaha can, ta
yuhu cati tuhun tahin tuhun can.

_ Chahara Ndioo tifiu cha cua tindee ra Paulu chi
flivi Ndioo
24Vitin cusii ini yu, vati ndehi tu ndoho cuenda

maan ndo. Cha ni ndehe ra Cristo tu ndoho.
Chacan cuu cha ndehe tahin tu ndoho cuenda fiivi
ra, vati cua saquete ndihi tu ndoho cha cumani

chihin yu.

25 Satifu tahin tifiu Ndioo, vati maan ra ni chaha
tifiu cha cati tuhin chihin ndo. Chacan cuu cha cati
tuhun vahi tuhun Ndioo.

26 Nu quichi quivi fia ta coto fiivi fiaan cha cuu
tuhun vaha yoso cuhvaiyo ra Ndioo, soco vitin cha
quechaha chito fiivi Ndioo chi chi.

27 Chi fiivi ra cuni ra Ndioo sacoto ra ti taqui
xaan tuhun ya cha chinu ini fiivi cuu inga tucu
fivi. Taqui xaan tuhun cha iyo ra Cristo chi ndo.
Chacan cuu cha chito ndo ti cua coo vaha ndo chi
ra Ndioo.

28 Cati tuhun ndi yoso cuhvaiyora Cristo. Chaha
ndi cuenda chi ndihi fiivi, ta chaha ndi cha chini
tuni chi fii. Tacan ni sanahan ndi chi fii, vati cuni
ndi cha cua quee vaha ndihi fiivi cuenda ra Cristo.

29 Chacan cuu cha satifiu xaan yu, ta sanini
yu chi ndihi cuii tu ndee ini cha chaha ra Cristo
chihin yu.

2

1 Cuni yu cha cua coto ndo ti saxini xain cuenda
maan ndo, ta saxini tahin cha cuenda fiivi iyo fiuun
Laodicea chi fiivi fia ta nacoto chihin yu.

2 Cuni yu cha cua coo tu ndee ini chi ndo. Tacan
ni cua coo inuun ndo, ta cua cuni mani ndo chi
fivi tahan ndo, ta cua coo ndicha cha chini tuni

chindo. Chacan cuu cha cua coto vaha ndo tuhun
yoso cuhva iyo ra Cristo, vati nu ni quichi quivi fia
chito fiivi fiaan tuhun cuu chacan.

3 Maan ra cua cuhva cha chini tuni chi fiivi, tu
cua nanducu ii chira.

4 Chacan cati yu, vati fia cuni yu cha cua cuu
sandahyu fiahan fiivi chi ndo—masi vaha xaan
cahan i chindo.

>Ndichatifiaiye chindo, soco ni fiuhun ini yu chi
ndo. Cusii ini yu, vati chite ti chinu ndicha ini ndo
chira Ndioo, ta vaha xaan chinu ini ndo chi ra.

6 Na cua coo vaha ndo chi ra chahnu Jesucristo
cuhva cha quechaha ndo chinu ini ndo chi ra.

7Tacan ni cua coo ra chi ndo, ta cua cuhva ra tu
ndee ini chi ndo, ta cua cuinu vaha ini ndo chi ra

cuhva ni cutuhva ndo. Tacan ni cua cuhva xaan
ndo tiahvi ndioo chira Ndioo.

Sanduchaa ra Cristo anima flivi

8 Cua saha vaha ndo cuenda, coto cua sandahyu
Nahan fiivi chi ndo, coto cua cati tuhun fii cuhva
saxini fivi, ta fiahni yavi ndaa chi. Cati fii tuhun
cuhva saxini fiivi, ta sacahnu fii ndioo maan fii. Na
sacahnu i chi ra Cristo.

9 Cua cumi ndo chi ndo, vati maan ra cuu Ndioo
ndicha, ta fiivi iiufiivi cuu tahan ra.

10Tyo vaha ndo, vatiiyo ra chi ndo. Maan ra cuu
xini chi ndo, ta ndaca fahan tahan ra chi ndihi ra
tatun Ndioo chi ndihi run cuihna.

11 Iyo ndo cuenda ra Cristo. Cha ni nduchaa
anima ndo cuenda ra Ndioo, vati cha ni safia ndo
ndavaha ni savaha ndo, ta ra Cristo sanduchaa
anima ndo.

12 Cha ni chanduta ndo cuenda ra Cristo. Nuun
xihna ndo tichi nduta, ta chacan cuu sava nita cua
iin cha ni chihi tahan ndo chi ra. Tacan cuu, ta ni
ndaa ndico ndo iti nuun nduta, ta chacan cuu sava
ta cua iin cha ni natacu ndico ndo, vati chinu ini
ndo ti iyo tu ndee ini chi ra Ndioo, ta maan ra cuu
ra ni chaha tu ndee ini chi ra Cristo, ta ni natacu
ndico ra.

13 Nu quichi quivi fiahni yavi ndaa ndo, vati ni
savaha ndo ndavaha ni. Na ta cuni ndo chi ra
Ndioo, [vati inga tucu fiivi cuu ndo]. Vitin cha iyo
vaha ndo chi ra Cristo, vati cha ni cucahnu ini ra
ndihi cuati ndo.

14Ni chani ra tuhun cha cati ti cua ndoyo fiuhun
yo. Cha cua cutuni yo, vati fia sacuinu yo cuhva
catiley chahnu can, soco sanaan ra Ndioo chacan,
vati ni chihi ra Cristo iti nu cruu.

15 Tacan ni sandumasu ra chi run cuihna chi
tahan run, ta ndehe ndihi fiivi cha ni chacoo tu ca
nuun chi run, ta sacanaan ra Ndioo chi run.

Na cua nducu fii cha vaha cuhva cha iyo iti siqui
andivi
16 Na fia cua cati fiivi judio ti fia vaha cha chachi

ndo ta nifia vaha cha chihindo. Na cua cati iii tifia
vaha tu fia cua sacahnu ndo vico sacahnu fii cuiya

ta culya ayootayooa vita ta vita.

17 Ndihi chacan cuu sava ta cua iin cuhva yoso
cuhva cua cooiti nuun, soco iin cha ndicha ndicha
cuu ra Cristo.

18 Na fia cua cuu cati fiivi ti fia vaha cuhva ndacu
ndo. Vasi cua cati fii vati sacahnu fii chi ra tatun
Ndioo, ta cha iyo masu ini fii. Cua cati fii ti cha

cahan xaan ra Ndioo chi fii chi fiumahna. Vasi
chacan cua cahan 1ii, soco fia chito fii. Rai cuni i,
vati saxini fii ndavaha ni, soco fiahni yavi ndaa fii.

19 Na iyo vaha fii chi ra Cristo, ta maan ra cuu
Xini, ta maan ra chaha tundee ini chi ndihi fivi ra.
Chaha ra cha chini fiuhun fii, ta sanduinuun ra chi
ni. Tacan ni sacuahnu ra Ndioo chi fiivi ra.

20Nandaca fiahan ca run cuihna iyo fiuhun fiufiivi
chi ndo, vati cha quihvi tahan ndo cuenda ra
Cristo. Chacan cuu cha fiavaha cha chahando cha
ndaca fiahan run chi ndo cuhva chaha fiivi fiufiivi.
Navaha cha ndacu ndo cuhva cati fii, 5

21yati catifii ti fia cua tiin yo chehe. Na cua cachi
yo chacan. Na cua quihin yo inga, cati fii.

22Ndihi chacan cua naan hora cua savaha yo chi
chi. Tacan ni iyo ndo, ta ndacu ni ndo cuhva cati
tuhun fivi.

23 Tacan ni ndacu fivi, vati saxini i ti cha nditi

cuu chi. Saxinifii ti tacan vaha cha sacahnu fii chi
Ndioo, ta saxini fii ti tacan ni 1yo masu ini iii, ta

saxini fii ti vaha cha chacoo ica fii, soco fiahni yavi
ndaa chacan. Na cua cundee casi chi cha ndacu yo
cuhva cuni maan yo.

3

~ 1Cua savaha ndo cuhva cuni ra Ndioo, vati cha
iyo vaha ndo chi ra Cristo. Iyo ra Cristo chiyo
ndaha cuaha ra Ndioo, [vatiiyo tu ndee ini chira].

_ 2Cua saxini ndo cha vaha cuhva cuni ra Ndioo.
Na cua saxini ndo cha ndavaha ni cuhva cuni fiivi
Aufiivi.

3Tacan ni cua coo ndo, vati fiaiyo cando cuenda
nivi fiufiivi. Cha iyo vaha ndo chira Ndioo, vati cha
iyo ndo chira Cristo.

4Iyo yo chira Cristo. Nu cua quichi ndico ra, ta

cua coo tahan yo chi ra, ta cua cuu yo fiivi cahnu
Xaan.

Cuhva iyo fiivi ndacu ndavaha ni, ta cuhva iyo
fiivi Ndioo
5 Cua safia ndo ndihi ndavaha ni cha iyo nu
Nuhun fiufiivi cha cua cuni savaha ndo. Na cua
coo ndo ndavaha ni chi tahan ndo inga chiyo. Na
cua savaha ndo cha quini. Na cua saxini ndo cha
ndavaha ni chi fii fiahan. Na cua cuni ndo savaha
ndo ndavaha ni can, ta ni fia cua cuni ndo ndatifiu
iyo chi inga fiivi. Tu tacan ni cua savaha ndo, cua
cuni ndo cha iyo chi fiivi, ta fia cua cuni ndo chira
Ndioo.

_ 6 Chacan cuu cha cua cuxaan ini ra Ndioo chi
nivi Na tasoho chi ra, ta cua tachi tuni ra chi iii.

7 Cuhva can fia ni tasoho tahan ndo nu quichi
quivi,

8 soco vitin cua safia ndo ndihi ndavaha ni ya.
Na cua nduxaan ca ndo, ta ni fia cua savaha ca ndo
ndavaha ni. Na cua cahan ca ndo ndavaha ni, ta ni
fia cua cahan ca ndo cha quini.

9Na cua sandahyu fiahan ca ndo chi fiivi, vati cha
safia ndo ndavaha ni cha ni savaha ndo nu quichi
quivi.

10 Cha ni nduvaha anima ndo, ta ndacu ndo
cuhva ndacu ra Ndioo ra savaha chi ndo. Chacan
cuu cha nacoto vaha ndo chi ra.

11 Cha ni nduvaha anima yo. Chacan cuu cha fia
cua saxini ca yo ndaa fivi cuu yo, a fiivi judio cuu
yo0, aingatucufiivicuuyo, a sacahnuyo costumbre
chahnu, a fia sacahnu yo chacan, a fiivi fiuun cuu
Y0, a fiivi siin cuu yo, a satifiu cuatu yo, a sacanaan
vaha yo, vatiiyo yo nu nuna. Na cua saxini ca ndo
chacan, soco cua saxini vaha ndo ti ra Cristo cuu
Xini, ta iyo ra chi ndihi fiivi ra.

12 Cha ni nacachi ra Ndioo chi ndo, ta cuni xaan
ra chihin ndo, ta iyo ii ndo. Chacan cuu cha cua
savaha ndo cha vaha. Cua coo tu ndahvi ini chi
ndo, ta cua tindee ndo chi nivi tahan ndo. Cua coo
masu ini ndo, ta cua coo vii ndo chi fiivi, ta cua
cundee ini ndo.

13 Tu cua cuni iin fiivi tahan yo cuati chi yo, cua
cundee ini yo, ta cua cucahnu ini yo chi fii. Cua
cucahnu ini ndo chi fiivi tahan ndo cuhva cha ni
cucahnu ini ra chahnu Cristo chi ndo.

14Nini xaan ca cua cuni manindo chitahan ndo.
Tacan ni cua cundee savaha ndo ndihi cha vaha
can, ta cua coo vaha ndo chi ra Ndioo.

15 Na cua cuhva ra Cristo cha cua coo taxin
anima ndo. Cua cutaxin anima ndo, vati tacan ni
nacachi ra chihin ndo. Chacan cuu cha cua coo
inuun ndo chi fivi tahan ndo, ta cua cuhva ndo
tiahvi ndioo chira Ndioo.

16 Na cua tasoho vaha ndo tuhun cha cati tuhun
ra Cristo, ta cua coo cha chini tuni chi ndo. Tacan
ni cua cati tuhun ndo chi fiivi tahan ndo, ta tacan
ni cua sacuaha ndo chi fni. Tacan ni cua cata ndo
yaa Ndioo, ta cua cuhva ndicha ndo tiahvi ndioo

chi ra Ndioo.

17 Ndihi cha cua savaha ndo, ndihi cha cua ca-
han ndo, cua savaha ndo cuenda ra chahnu Jesuu.
Maanracuura cuatindee, ta cua cuhvandico tucu
ndo iin tiahvi ndioo chi ra Ndioo sutu yo.

Cuhva cua coo fiivi Ndioo chi fiivi tahan fii

18 Ndioho iii fiahan, cua tasoho ndo chi ii ndo,
vati tacan vaha cuenda ra chahnu.

19Ndioho yani xaa, cua cuni vaha ndo chi fiasihi
ndo, ta Na cua cuxaan ini ndo chi fi.

20 Ndioho fii cuati, cua tasoho ndo chi sutu ndo
chisihindo ndihicha cua cahanfii chihin ndo, vati
tacan ni cua cusii ini ra chahnu Ndioo.

21 Ndioho fiivi chahnu, fia cua cuhva xaan ndo
tisihi chi sehe ndo, coto fia cua cundee ini fi.

22 Ndioho fiivi cuu musu, cua tasoho ndo ndihi
cha cua cahan chitoho ndo cha iyo nu fiuhun fiufiivi
chi ndo. Na vaha tu nu ni ndehe ra chihin ndo
satifiu vaha ndo, ta inga hora fia satifiu vaha ndo
cuhvandacu fivi, soco cua satifiu vaha ndicha ndo
ndihi ni hora, vati sacahnu ndo chi ra chahnu
Ndioo.

23 Na cua satifiu vaha ndo faan cha cuu cha cua
savaha ndo, vati satifiu ndo cuenda ra chahnu, ta
Na satifiu ndo cuenda fiivi fiufiivi.

24 Cua satifiu vaha ndo, vati chito ndo ti maan ra
chahnu cua tiahvi chihin ndo, ta maan ra chaha
cha cua coo vahando chiranucuahan quivi. Vitin
satifiu ndo cuenda ra chahnu Cristo.

25 Tacan cati yu, vati cua nihin ra ndacu
ndavaha ni yahvi ra, vati cua tachi tuni ndicha ra
Ndioo chira.

4

1 Ndioho fiivi cuu chitoho, cua coo vaha ndo, ta
cua coo vii ndo chi musu ndo, vati chito ndo ti iyo

ra cuu chitoho maan ndo iti siqui andivi.

2 Cua cahan ndahvi xaan ndo chi ra Ndioo, vati
tacan ni cua cuhva xaan ndo tiahvi ndioo chi ra.

3 Cua cahan ndo chi ra cuenda maan ndi. Cua
cahan ndo ti na cua cuhva ra Ndioo cha cua cati
tuhun tucu ndi tuhun ra. Cua cati tuhun ndi tuhun
ra Ndioo tuhun cha fia chito fiivi nu quichi quivi
ti maan ra Cristo cuu ra sanduvaha anima fiivi.
Chacan cuu cha indi yu ve caa vitin.

4 Cua cahan ndahvi tahan ndo chi ra ti na cua
cuu cati cachin yu tuhun ra, vati iyo cha cua cati
tuhun nini xain tuhun ra.

>Na cua coo cha chini tuni chindo. Tacan ni cua
coo vaha ndo chi fiivi fia chinu ini chi ra Ndioo, ta
cRa nducu ndo cuhva cha cua cati tuhun vaha ndo
chi 1.

6 Ndihi ni hora cua cahan vii ndo chi fij, ta cua
cahan vaha ndo chi fi. Chacan cuu cha cua coto
ndo yoso cuhva cua cati ndico ndo chi ndihi fiivi.

Tachira Paulu ta ra iin tuhun na cumi chi fii
7Cua cati ra Tiquico yani yo chi ndo ndihi cha ni
tahin, ta cuni xaan yo chira.
Satifiu tahan ra tifiu ra chahnu, ta vaha xaan

satifiu ra, _ _ ' _
8 Tachi yu chi ra nu iyo ndo, vati tacan ni cua

coto ndo yoso cuhva iyo ndi, ta cua cuhva tahan

ra tundeeinichindo. _ _ o
9Tachi tahin chi ra Onésimo yani yo chira, ta ini

fuun ndo chira Onésimo can. Cuni tahan yu chira,
ta chinu vaha ini ra chi ra Ndioo. Cua catira tara
ndihi cha ni chacoo ihya.

10 Tachi ra Aristarco iin tuhun na cumi chi ndo,
ta iyo tahan ra chihin yu ve caa ya. Tachi tahan
ra Macu sachin ra Bernabé iin tuhun na cumi chi

ndo. Cha ni tachi yu tutu chi ndo, vati tu cha cua
queta ranuiyo ndo, cua quihin cuenda ndo chira.

1 Tachitahanra]JesuurananiJustoiin tuhunna
cumi chindo. Racan tara cuu fiivi judio cha quihvi
cuenda ra Cristo, ta fiahni inga ca fiivi judio satifiu
tifiu Ndioo chi yuhu. Mani maan ni ra ta ra chaha
tu ndee ini chihin yu.

12 Tachi tahan ra Epafra ra cuu tahan ndo iin
tuhun na cumi chi ndo, ta musu ra Cristo cuu
tahan ra. Ndihi ni quivi cahan ndahvi xaan tahan
ra chi ra Ndioo cuenda maan ndo ti na cua coo
vaha ndo chi Ndioo, ta na cua savaha ndo ndihi
cha cua cuni ra Ndioo.

13Yuhu cati ti nihin xaan satifiura cuenda maan
ndo, ta nihin xaan satifiu tahan ra cuenda fivi iyo

fiuun Laodicea chi fiivi iyo fiuun Hierapoli.
14 Tachi tahan ra Luca yani yo ra cuu doctor iin

tuhun na cumi chi ndo. Tacan ni tachi tahan ra
Dema iin tuhun na cumi chi ndo.

15 Cua cati ndo chi ra yani yo iyo fiuun Laodicea
chi fia Ninfa chi ndihi fiivi Ndioo nducuiti vehe fia
ti tachi yu iin tuhun na cumi chi fii.

16 Cua sacuaha xihna ndo tutu ya chi tahan ndo,
ta sa cua tachi ndo chi chi chi fiivi Ndioo iyo fiuun
Laodicea, vati tacan na cua cuu sacuaha tahan fii
chi chi, ta cua sacuaha tahan ndo tutu cha ni tachi
yu chi fiican.

17 Cua cati ndo chi ra Arquipo ti fia cua naan ini
ra savaha ra tifiu chaha ra chahnu chihin ra, cua
cati ndo chira.

18 Yuhu ra Paulu taa tuhun ya cha na cumi chi

ndo. Na cua naan ini ndo cua cahan ndahvi ndo
chi ra Ndioo cuenda yu, vati ni indi yu ve caa. Na

cua coo tu manini chi ndo. Na cua cuu chi tacan
ni.

